
Скопје малопродажен простор, H2 2022
ПОНУДА

Заклучно со 2022 година малопродажениот

пазар не забележа нови случувања и

вкупната модерна малопродажна залиха

остана на ниво од 152.000 квадратни

метри, односно 300 квадратни метри на

1.000 жители. Понатаму, само два трговски

центри може да се сметаат за трговски

центри во западен стил (96.000 квадратни

метри нето површина), кои опслужуваат

повеќе од 500.000 жители. Сепак, имајќи

предвид дека отворањето на нов модерен

трговски центар во рамките на проектот

„Diamond Skopje“ е закажано за почетокот

на 2023 година, малопродажниот пазар во

Скопје ќе биде сведок на зголемување на

залихите од 47.000 квадратни метри.

Дополнително, капацитет на модерен тип

на трговски центри ќе се зголеми со

отворањето на Chevahir Mall, со вкупна

нето површина од 10.000 квадратни

метри.

На други места низ државата новина е

отварањето на Shtip City Mall со вкупна

нето квадратура од 7.500 квадратни метри.

И покрај тоа, С Македонија се уште е

далеку од светските трендови и од

трендовите во поразвиените земји од

Источна и Централна Европа.

 

Во иднина, растот на понудата ќе биде

предводен од развојот на

малопродажните паркови, и во Скопје

но и во останатите градови, од кои

некои од нив се веќе во фаза на

подготовка. Покрај неодамна

отворениот Трговски центар во Штип,

градовите како Битола, Охрид и

Куманово за првпат ќе бидат сведоци

на развој на малопродажни паркови.

ПОБАРУВАЧКА

Втората половина од годината беше

одбележана со влезот на познатиот

шведски бренд H&M, кој ја отвори

својата прва продавница во трговскиот

центар East Gate на 2.300 квадратни

метри. И покрај тоа што купувачите и

туристите се вратија во главните

пешачки зони, се забележува растечки

тренд на преселување на трговците во

новите трговски центри, како резултат

на подобрената модерна

малопродажна понуда. Во последните

три години, капацитетот на модерен

малопродажен простор во Скопје беше

зголемен за речиси 70.000 квадратни

метри и следствено ова доведе до

намалена побарувачка за помалку

атрактивни локации во Скопје.

ЗАКУПНИНА

Основните закупнини за малопродажните

единици во трговските центри варираат

помеѓу 12-40 евра/м2/месечно, во

зависност од големината на закупецот,

положбата и фрекфенцијата на луѓе. По

завршување на проектите кои се во

завршна фаза, притисок врз кириите може

да се очекува во помалку атрактивни

формати на малопродажба. Бараните

кирии за „high street“ локации се движат

помеѓу 15-30 евра/м2/месечно во

зависност од местоположбата.

Поради ограничената понуда Скопје ретко

гледа празен простор во модерните

типови на трговските центри. На крајот на

2022 година, стапката на слободен простор

е околу 2-4% главно поради слободниот

простор во постарите и помали трговски

центри

оволности

ПАЗАРЕН ТРЕНД

Заедно со отворањето на нови модерни

трговски центри во Скопје, за да се одговори на

растечките очекувања на потрошувачите би

можело да се очекува дека старите типови на

трговски центри ќе доживеат развој и

подобрување на понудата во иднина особено во

сегментот на храна и пијалаци и забава.

Пазарните трендови покажуваат дека клиентите

поголемиот дел од купувањето го преселуваат

на Интернет и побарувачката за кликни и

нарачај расте континуирано. Сепак овој модел

се труди да го зачувува искуството во

продавницата и ја нагласува важноста од

физичка посета на продавниците. Придобивките

за клиентите од ова се многубројни, од онлајн

попусти, ниска цена, заштеда на време, до

подигање на нарачката од локација која ќе ја

изберат самите.

Shtip City Mall, 7,500 GLA Diamond Shopping Mall, 47,000 GLA

